
Առաջին անգամ կատարվել է Հայաստանի տարբեր շրջաններում (Զովունի, Ապարան) մշակվող 

կատվախոտ սրտայինի (Valeriana cardiola L.) և կատվախոտ դեղատուի (Valeriana officinalis L.) հում-

քերի ստանդարտավորումն ըստ վալեպոտրիատների՝ սպեկտրաֆոտոմետրիկ եղանակով: 
Վալեպոտրիատների առավել բարձր պարունակություն դիտվել է Ապարանում մշակվող կատ-

վախոտ սրտայինի հումքում (1,87%), ինչը, հավանաբար, պայմանավորված է տեսակային առանձ-

նահատկություններով և բնակլիմայական պայմաններով: 
 

Զովունի – Ապարան – կատվախոտ դեղատու – կատվախոտ սրտային – վալեպոտրիատներ 

 

Впервые проведена стандартизация сырья валерианы кардиолы (Valeriana cardiola L.) и 

валерианы лекарственной (Valeriana officinalis L.), культивируемых в разных регионах Арме-

нии (Зовуни, Апаран) по валепотриатам спектрофотометрическим методом. 

Наиболее высокое содержание валепотриатов наблюдалось в сырье валерианы кардио-

лы (1,87%), культивируемой в Апаране, что, вероятно, обусловленно климатическими условия-

ми, а также особенностью вида. 

 
Зовуни – Апаран – валериана лекарственная – валериана кардиола – валепотриаты 

 
The standartization of Valerian raw material (Valeriana officinalis L. and Valeriana cardiola L.) being 

cultivated in different regions of Armenia (Zovuni, Aparan) by valepotriates was carried out for the 

first time by spectrophotometry. 

The highest amount of valepotriates was found in the raw material of valerian cardiola 

cultivated in Aparan (1,87%), which was stipulated by climatic factors and characteristic features of 

species. 

 

Zovuni – Aparan – Valerian ordinary – Valerian cardiola – valepotriates 

 

 
Վերջին շրջանում ավանդական բժշկության և հատկապես բուսական ծագման 

պատրաստուկների նկատմամբ հետաքրքրությունն ակնհայտորեն մեծացել է: Դեղերի հա-
մաշխարհային շուկայում զգալիորեն աճել է դեղաբուսական հումքերի և բուսական պատ-
րաստուկների տեսակարար կշիռը: Առավել մեծ պահանջարկ է ձևավորվել հատկապես 
վայրի աճող հեռանկարային մի շարք բուսատեսակների նկատմամբ, որոնց պաշարները 
բնության մեջ հետզհետե նվազում են [5]:  

ԶՈՎՈՒՆՈՒ ԵՎ ԱՊԱՐԱՆԻ ՇՐՋԱՆՆԵՐՈՒՄ ՄՇԱԿՎՈՂ ԿԱՏՎԱԽՈՏ ԴԵՂԱՏՈՒԻ (VALERIANA OFFICINALIS L.) ԵՎ ԿԱՏՎԱԽՈՏ  
 
Այս  տեսանկյունից առավել ուշագրավ են վայրի բնության մեջ անհետացման եզրին 

կանգնած կատվախոտի  որոշ տեսակներ, որոնց աճեցումը, հումքային  բազայի ստեղծումը 
և ստանդարտավորումը լուրջ հեռանկարներ կարող են ստեղծել դեղապատրաստուկների 
ստացման և բուսական դեղերի ընդհանուր արսենալի համալրման համար:   

Կատվախոտը (V. officinalis L.) կիրառվում է դեռևս հնագույն ժամանակներից: 18-րդ 

դարում բույսը ներառվել է եվրոպական բոլոր ֆարմակոպեաներում և բազմակողմանի 
ուսումնասիրվել է 19-20-րդ դարերում: Բարդ քիմիական կազմի շնորհիվ հայտնի է 
կատվախոտի շուրջ 40 տարբեր դեղաբանական ազդեցություն: Կատվախոտի կոճղարմատ՝ 
արմատների հետ, հումքը որպես հանգստացնող (հանգստացնող ազդեցությունը հասունա-
նում է դանդաղ, բայց կայուն) կիրառվում է նյարդային դրդվածության, անքնության, ինչպես 
նաև հիպերտոնիայի դեպքում [6, 9]: 

Գիտնականները երկար ժամանակ կարծում էին, որ կատվախոտի հանգստացնող 
ազդեցությունը պայմանավորված է միայն եթերային յուղով: Սակայն ավելի ուշ հայտ-
նաբերվեց, որ նման ազդեցություն ցուցաբերում են կատվախոտի արմատներում պարու-
նակվող վալեպոտրիատները, որոնք հեշտ ճեղքվող միացություններ են և որոնցով պայ-
մանավորված են հումքի հանգստացնող, կծկանքալույծ, ցիտոտոքսիկ ազդեցությունները 
[7, 8]: 

Կատվախոտ դեղատու և կատվախոտ սրտային տեսակներն այսօր մեր կողմից հա-
ջողությամբ աճեցվում են Զովունու և Ապարանի շրջաններում: Աճեցվող տեսակներից 
մթերված հումքերի նախնական ստանդարտավորման նպատակով կատարվել է մթերված 
հումքերի ֆարմակոգնոստիկ վերլուծությունը՝ որոշվել են եթերայուղի, լուծամզվող 
նյութերի քանակական պարունակությունները, գնահատվել են  որակի  ցուցանիշները  
(մոխիր, խոնավություն, հանքային և օրգանական խառնուրդներ), բացահայտվել է 
հանքային  կազմը, ուսումնասիրվել է չոր հանուկների հակամանրէային ակտիվությունը [1, 
3, 12, 13]: 

Աշխատանքի նպատակն է Հայաստանի տարբեր շրջաններում (Զովունի, Ապարան) 
աճեցվող  կատվախոտ դեղատու և կատվախոտ սրտային տեսակներից մթերված հումք-
երում (կոճղարմատներ՝ արմատներով) վալեպոտրիատների քանակական վերլուծությունը: 

 
Նյութ և մեթոդ: Հետազոտության նյութ են ծառայել 2015 թ. սեպտեմբերի երկրորդ կեսին 

Զովունու և Ապարանի շրջաններում մշակվող կատվախոտ դեղատուից (V. officinalis L.) և կատվախոտ 
սրտայինից (V. cardiola L.) մթերված  կոճղարմատներ՝ արմատներով  (Rhizomata cum radicibus) հում-

քերը: 
Դեղաբուսական հումքերի մթերումը կատարվել է դեղաբույսերի մթերման և չորացման գործը-

նթացը կանոնակարգող հրահանգների համաձայն [4,5]: 
Վալեպոտրիատների քանակական վերլուծությունը կատարվել է մեր կողմից մշակված վա-

լեպոտրիատների քանակական որոշման սպեկտրոֆոտոմետրիկ եղանակով՝ մեկալիքային ֆոտո-
էլեկտրական կոլորիմետրով (КФО մակնիշի) [10]: Պատրաստվել է ոգեթուրմ մացերացիոն մեթոդով՝ 1:5 

հարաբերությամբ 70 %-անոց սպիրտով: Այնուհետև 5մլ ոգեթուրմը գոլորշացվել է ջրային բաղնիքի 
վրա և չորացվել վակումային ռոտացիոն սարքով 400C ջերմաստիճանում՝ մինչև չոր զանգվածի 

ստացումը: Նախապես պատրաստվել է քլորաջրածնական թթվի և քացախաթթվի 3,5:2,5 հարաբերու-
թյամբ լուծույթ: Ստացված լուծույթի 10 մլ ավելացվել է հանուկին, որը խառնվել է 20 րոպե, այնուհետև 
թողնվել 16-18 ժ մինչև աղի առաջացումը: Ստացված խառնուրդը ֆիլտրվել է, որից հետո որոշվել է 
օպտիկական խտությունը մեկալիքային ֆոտոէլեկտրական կոլորիմետրով՝ 595 նմ ալիքի երկարու-
թյամբ: Որպես ստանդարտ լուծույթ կիրառվել է քլորաջրածնական թթվի և քացախաթթվի 3,5:2,5 
հարաբերությամբ լուծույթը [11]: Վալեպոտրիատների քանակական պարունակությունը (X) որոշվել է 
ըստ հետևյալ բանաձևի՝ 

 

1 2A V V
X

m 91.1

 



, 

Որտեղ` 
A - օպտիկական խտություն 
V1 - պատրաստված լուծույթի ծավալ 
V2 - քլորաջրածնական թթվի և քացախաթթվի ծավալ 
m - հումքի նախնական կշիռ 
91,1- վալտրատի պիրիլային աղի տեսակարար օպտիկական խտություն: 

Վ.Գ. ՀՈՎՀԱՆՆԻՍՅԱՆ 

 
Արդյունքներ և քննարկում: Հետազոտության արդյունքները ցույց են տալիս, որ 

Զովունիում և Ապարանում մշակվող կատվախոտ դեղատու և կատվախոտ սրտային տե-
սակներից մթերված հումքերն  աչքի են ընկնում վալեպոտրիատների բարձր պարու-
նակությամբ (աղ. 1): 

 
Աղյուսակ 1. Հայաստանի տարբեր շրջաններում մշակվող կատվախոտ դեղատուի (V. officinalis L.) 

 և կատվախոտ սրտայինի (V. cardiola L.) կոճղարմատներ՝ արմատներով հումքերում 

վալեպոտրիատների քանակական պարունակությունը 

 
Արտադրող բույս Շրջան Վալեպոտրիատների պարունակություն, % 

Կատվախոտ դեղատու 
Զովունի 0,99 

Ապարան 1,21 

Կատվախոտ սրտային 
Զովունի 1,76 

Ապարան 1,87 

 
Ինչպես երևում է աղյուսակից (աղ.1), վալեպոտրիատների պարունակությունն  առա-

վել բարձր է Ապարանում և Զովունիում մշակվող կատվախոտ սրտայինի հումքերում, 
որոնք համապատասխանաբար կազմում են 1,87 % և 1,76 %: Արձանագրված ցու-
ցանիշներն ամենայն հավանականությամբ պայմանավորված են տեսակային առանձ-
նահատկություններով: Իսկ Ապարանում և Զովունիում մշակվող կատվախոտ դեղատուի 
հումքերում վալեպոտրիատների քանակները համեմատաբար ցածր են և համապա-
տասխանաբար կազմում են 1,21 % և 0,99 %:  

Զովունիում և Ապարանում մշակվող կատվախոտ դեղատուի հումքում վալեպոտ-
րիատների պարունակությունը միանգամայն համահունչ է գրական աղբյուրներում բերված 

ցուցանիշներին [2]: 

Այսպիսով, ինչպես ցույց տվեցին հետազոտության արդյունքները, Զովունիում մշակ-
վող կատվախոտ սրտայինի հումքում վալեպոտրիատների պարունակությունը գրեթե 1,8 
անգամ գերազանցում է նույն տարածքում մշակվող կատվախոտ դեղատուի հումքում 
վալեպոտրիատների պարունակությանը: Իսկ Ապարանում մշակվող կատվախոտ սրտայինի 
հումքում վալեպոտրիատների պարունակությունը 1,5 անգամ գերազանցում է նույն 
տարածքում մշակվող կատվախոտ դեղատուի հումքում վալեպոտրիատների պարունակու-
թյանը: Վալեպոտրիատների առավել բարձր պարունակություն է դիտվել Ապարանում 
մշակվող կատվախոտ սրտայինի հումքում (1,87%), ինչը պայմանավորված է տեսակային 
առանձնահատկություններով և բնակլիմայական պայմաններով: 

Ստացված արդյունքները միաժամանակ փաստում են, որ բնակլիմայական պայ-
մաններն էականորեն ազդում են վերոհիշյալ հումքերում վալեպոտրիատների կուտակման 
վրա: Մասնավորապես, Ապարանի բնակլիմայական պայմաններում՝ անկախ տեսակից 
կատվախոտերն աչքի են ընկնում  վալեպոտրիատների բարձր պարունակությամբ:  

Վալեպոտրիատների նման բարձր պարունակությունը փաստում է, որ Զովունիում և 
Ապարանում մշակվող կատվախոտ դեղատու և կատվախոտ սրտային տեսակներից 
ստացված հումքերը կարելի է ստանդարտավորել ըստ վալեպոտրիատների: 

